პროექტი
	ურთიერთგაგების   მემორანდუმი

საქართველოში სმენის არმქონე და სმენადაქვეითებული ბავშვების ადრეული აბილიტაცია/რეაბილიტაციის სახელმწიფო სახელმძღვანელოს (გაიდლაინის) შესამუშავებლად თანამშრომლობის შესახებ



	საქართველოს შრომის, ჯანმრთელობისა და სოციალური დაცვის სამინისტრო (მისამართი: თბილისი, აკ. წერეთლის გამზ. N144, ს/კ 211333957)  წარმოდგენილი  მინისტრის, დავით სერგეენკოს სახით; საქართველოს განათლებისა და მეცნიერების  სამინისტრო (მისამართი: თბილისი, დ. უზნაძის N52, ს/კ 202051224) წარმოდგენილი  მინისტრის, მიხეილ ჩხენკელის სახით; ა(ა)იპ სმენადარღვეულ ბავშვთა აბილიტაცია/რეაბილიტაციისა და განვითარების საქველმოქმედო ფონდი აი ია (შემდგომში - საქველმოქმედო ფონდი „აი ია“) (მისამართი: თბილისი, გერგეთის ქ. N3; ს/ნ 404494935) წარმოდგენილი მისი დამფუძნებლის ივანე ჩხარტიშვილის სახით და შპს ,,კინდ-სმენა“, (მისამართი: თბილისი, ჭავჭავაძის გამზ. N33; ს/ნ 204878365) წარმოდგენილი მისი დირექტორის ივანე ქევანიშვილის სახით (ერთობლივად წოდებულნი როგორც „მხარეები“)

ითვალისწინებენ რა, რომ საქართველოში  მოქმედებს ახალშობილთა სმენის სკრინინგის პროგრამა (საქართველოს მთავრობის 2017 წლის 28 დეკემბრის N 592 დადგენილება №592 2018 წლის ჯანმრთელობის დაცვის სახელმწიფო პროგრამების დამტკიცების შესახებ, დანართი N9 „დედათა და ბავშვთა ჯანმრთელობა“ 28/12/2017), რომელიც  უზრუნველყოფს სმენის არმქონე და სმენადაქვეითებული  ბავშვების ადრეულ გამოვლენას, განზრახული აქვთ დაამყარონ  პარტნიორული ურთიერთობები, რომლის მიზანია, სმენის არმქონე და სმენადაქვეითებული ბავშვების ჯანმრთელობის დაცვის, სკოლამდელი და სასკოლო განათლების საჭიროებებზე მორგებული ადრეული აბილიტაცია/რეაბილიტაციის  სახელმძღვანელოს (გაიდლაინის) შემუშავებისა და აღნიშნული სახელმძღვანელოს (გაიდლაინის) დანერგვის ხელშეწყობა ამ მემორანდუმით განსაზღვრული ვადისა და პირობების დაცვით და  თანხმდებიან შემდეგზე:

მუხლი 1. მხარეთა კომპეტენციები მიერ განსახორცილებელი მოქმედებები

1.1. საქველმოქმედო ფონდი „აი ია“ და შპს ,,კინდ-სმენა“ უზრუნველყოფს „მრჩეველთა საბჭოს“ ჩამოყალიბებას, რომელიც შეიმუშავებს  რეკომენდაციებს სმენის არმქონე და სმენადაქვეითებული ბავშვების ადრეული აბილიტაცია/რეაბილიტაციის სახელმწიფო სახელმძღვანელოსთვის (გაიდლაინისთვის).
1.2. საქველმოქმედო ფონდი „აი ია“ კოორდინაციას გაუწევს „მრჩეველთა საბჭოს“ საქმიანობას და ითანამშრომლებს   საქართველოს შრომის, ჯანმრთელობისა და სოციალური დაცვის სამინისტროსთან და საქართველოს განათლებისა და მეცნიერების სამინისტროსთან, „მრჩეველთა საბჭოს“ მიერ შემუშავებული რეკომენდაციების გათვალისწინების მიზნით.
1.3. შპს ,,კინდ-სმენა“ უზურნველყოფს „მრჩეველთა საბჭოს“ ფინანსურ მხარდაჭერას.
[bookmark: _GoBack]1.4. საქართველოს შრომის, ჯანმრთელობისა და სოციალური დაცვის სამინისტრო უზრუნველყოფს  საქველმოქმედო ფონდ „აი ია“-სა და შპს ,,კინდ-სმენა“-ს მიერ ჩამოყალიბებული „მრჩეველთა საბჭოს“ შემუშვებული რეკომენდაციების  შეფასებას და მათი მხედველობაში მიღებით, სმენის არმქონე და სმენადაქვეითებული ბავშვების ჯანმრთელობის დაცვის, ინდივიდუალურ საჭიროებებზე მორგებული ადრეული აბილიტაცია/რეაბლიტაციის შესაბამისი სახელმძღვანელოს (გაიდლაინის) დამტკიცებას.
1.5. „საქართველოს განათლებისა და მეცნიერების სამინისტრო უზრუნველყოფს საქართველოს კანონმდებლობისა და თავისი კომპეტენციის ფარგლებში, საქველმოქმედო ფონდ „აი ია“-სა და შპს ,,კინდ-სმენა“-ს მიერ ჩამოყალიბებული „მრჩეველთა საბჭოს“ მიერ მიწოდებული რეკომენდაციების გათვალისწინებას და   სმენის არმქონე და სმენადაქვეითებული ბავშვების სკოლამდელი და სასკოლო განათლების ინდივიდუალურ საჭიროებებზე მორგებული ადრეული აბილიტაცია/რეაბლიტაციის სახელმძღვანელოს (გაიდლაინის) მიღება/დამტკიცებას, გათვალისწინებას განათლების სფეროში.
მუხლი 2.  ზოგადი დებულებები
2.1. მხარეები აცნობიერებენ და თანხმდებიან, რომ წინამდებარე მემორანდუმი ეფუძნება მხარეების სრულ ურთიერთგაგებას. მემორანდუმი მოქმედებს საქართველოში მოქმედი კანონმდებლობის შესაბამისად.
2.2. მემორანდუმში ცვლილებებისა და დამატებების შეტანა შესაძლებელია მხარეთა შეთანხმების საფუძველზე. აღნიშნული ფორმდება წერილობითი ფორმით, წარმოადგენს მემორანდუმის განუყოფელ ნაწილს და ძალაში შედის მხარეთა მიერ ხელმოწერის დღიდან.
2.3.წინამდებარე მემორანდუმთან დაკავშირებით წარმოშობილი დავა მხარეებმა უნდა გადაწყვიტონ ურთიერთშეთანხმების გზით. შეთანხმების მიუღწევლობის შემთხვევაში, დავა გადაწყდება საქართველოს კანონმდებლობით განსაზღვრული წესით.

მუხლი 3. კონფიდენციალობა
მხარეები იღებენ ვალდებულებას საქართველოს მოქმედი კანონმდებლობით დადგენილი წესით დაიცვან და არ გაახმაურონ წინამდებარე მემორანდუმის ფარგლებში მიღებული კონფიდენციალური ინფორმაცია.

მუხლი 4. მემორანდუმის მოქმედების ვადა
4.1.წინამდებარე მემორანდუმი ძალაში შედის მხარეთა მიერ მისი ხელმოწერისთანავე და მოქმედებს 2019 წლის 31 დეკემბრის ჩათვლით. 
 4.2 მემორანდუმის მოქმედების ვადაზე ადრე შეწყვეტა მემორანდუმის ერთერთი მხარის მიმართ, ამავე მხარის ინიციატივით, შესაძლებელია მხოლოდ წერილობითი ფორმით, მემორანდუმის მოქმედების მის მიმართ შეწყვეტამდე 2 კვირით ადრე, დანარჩენი მხარეებისთვის გაგზავნილი წინასწარი შეტყობინების საფუძველზე.
4.3 მემორანდუმის ვადამდე ადრე შეწყვეტა ერთერთი მხარის მიერ არ გამოიწვევს წინადებარე მემორანდუმის შეწყვეტას.
4.4 მემორანდუმის მოქმედების ვადაზე ადრე შეწყვეტა შესაძლებელია მხარეთა წერილობითი შეთანხმების საფუძველზე. 

მემორანდუმის ვადამდე შეწყვეტა ერთ-ერთი მხარის მიერ შესაძლებელია მხოლოდ წერილობითი ფორმით, შეწყვეტამდე 2 კვირით ადრე, დანარჩენი მხარეებისთვის გაგზავნილი წინასწარი შეტყობინების საფუძველზე.
4.2 მემორანდუმის ვადამდე ადრე შეწყვეტა ერთ-ერთი მხარის მიერ არ გამოიწვევს წინადებარე მემორანდუმის შეწყვეტას.

მუხლი 5. სხვა პირობები
წინამდებარე მემორანდუმი შედგენილია ქართულ ენაზე  ოთხი თანაბარი  ძალის მქონე ეგზემპლარად, რომელთაგან თითოეული გადაეცემა თითოეულ მხარეს. 

მუხლი 6. მხარეთა ხელმოწერები

საქართველოს შრომის, ჯანმრთელობისა  და სოციალური დაცვის სამინისტრო 
დავით სერგეენკო, მინისტრი

ხელმოწერა __________________________________

თარიღი  17/05/2018

საქართველოს განათლებისა და მეცნიერების  სამინისტრო 
მიხეილ ჩხენკელი, მინისტრი

ხელმოწერა __________________________________

თარიღი  17/05/2018

საქველმოქმედო ფონდი „აი ია“ 
ივანე ჩხარტიშვილი, ფონდის დამფუძნებელი

ხელმოწერა __________________________________

თარიღი  17/05/2018


შპს ,,კინდ-სმენა“
ივანე ქევანიშვილი, დირექტორი

ხელმოწერა __________________________________

თარიღი  17/05/2018

